
Inatsisartuni ilaasortaq  

Anthon Frederiksen  

Partii Naleraq 

Meeqqat atuarfianni atuartut atuarunnaartussat pillugit § 37 naapertorlugu 

apeqqutip nr. 2015/214-p akineqarnera 

 

Asasara Anthon   

 

Naalakkersuisut sinnerlugit meeqqat atuarfianni atuartut atuarunnaartussat pillugit 

apeqqutigisannut qujavunga, apeqqutigineqartullu ataani akineqarput:  

 

  

1. Inuusuttuaqqaq ukioq manna meeqqat atuarfianiit anisut qanoq 

amerlatigippat ?  

Akissut: 

Inuit normuinut nalunaarsuiffik naapertorlugu atuartut katillugit 715-it 2015-imi 

aasaanerani atuarfik qimassimavaat.  

Meeqqat atuarfiisa 2014-imi oktobarip aallaqqaataanut nalunaarumminni atuartut 770-it 

10. klassimi atuartutut nalunaarutigaat. Atuartulli misilitsinnerannut takussutissani 

takuneqarsinnaavoq atuartut 683-it kisimik misilitsissimasut. Taakku saniasigut 

Inerisaavik paasitinneqarsimavoq atuartut 32-it misilitsinnginnissaminnut 

akuerineqarsimasut. Atuartut sinneri nunamut allamut nuussimanngikkunik, 10. 

klassemik uteqqiisimanngikkunik allatulluunniit nalunaarsorneqarnatik 

misilitsinnginnissamut akuerineqarsimapput (assersuutigalugu atuartut Ado Lynge-

miittut).  

2. Taakkunannga qanoq amerlatigisut ilinniaqqinnissamut ingerlaqqippat  ?  

Akissut: 

Atuartut atuarunnaarlutik nalunaarsorneqartut katillugit 54 %-ii 

ilinniarnertuunngorniarfimmi imaluunniit inuussutissarsiutinut ilinniarfinni ullumikkut 

aallartissimanngikkunik efterskolini aggustimi/septembarimi aallartittutut 

nalunaarsorneqarsimapput.  

Takussutissiaq 1: Meeqqat atuarfianni 2015-imi atuarunnaartut 25/8 2015 aallarnerfigalugu 

ilinniaqqinnissamut ingerlaqqittut 

 
Amerlassusaat Ingerlaqqittut 

Ilinniarnertuunngorniarfik 93 13,0 % 

Inuussutissarsiutinut ilinniarneq 3 0,4% 

Efterskolit 290 40,6% 

Ilinniarnerit katillugit 386 54,0% 

Atuarunnaartutut nalunaarsukkat 

katillugit 
715 

 

  

3. Taakkunannga qanoq amerlatigisut ingerlariaqqinngitsoorpat ?  

Akissut: 

Atuartunut atuarunnaartunut Piareersarfik anguniagaqarfiusumik aqqutissiuillunilu 

iliuusissatut pilersaarusiortussaavoq. Maannali atuartut meeqqat atuarfianniit anisut 

tamaasa Piareersarfimmi nalunaarsornissaannut siusippallaarpoq.  

Peqatigisaanik atuartut atuagarsornermik atuagarsornermiunngitsorluunniit aallartittut 

suli nalunaarsorneqarsimanngillat. Massakkorpiaq atuarunnaartuniit sinneruttuniit 15-it 

Piorsaavimmi sulinermik sungiusanngikkunik sannavinni misiliipput, marlullu 

septembarimi timi-asimi peqataasussanngorsimallutik.  

4. Inuusuttut suliffissaqanngitsut nalunaarsorneqarsimasut qanoq 

amerlatigippat ?'  

Akissut: 

Inuusuttut 18-it inorlugit ukiullit suliffissarsiortuneersut pillugit pisortatigoortumik 

nalunaarsuiveqanngilaq. 2015-imi juulimi inuit 25-t inorlugit ukiullit 707-it 

suliffissarsiortutut Naatsorsueqqissaartarfimmi nalunaarsorneqarput. 

Inuusuttut sullinneqartussat pillugit tabelinik nutaanik kisitsisinut toqqorsivimmiittussanik 

Naatsorsueqqissaartarfik suliaqaleruttorpoq. Takussutissiat ilaanni inuusuttut arlaannik 

ilinniarsimanngitsut imaluunniit suliffeqanngitsut naatsorsorneqarput. Takussutissiat 

2015-ip ingerlanerani naammassineqarnissaat naatsorsuutigineqarpoq. 

5. Inuusuttut suliffissaaleqisut qanoq amerlatigisut ilinniaqqinnissamut 

ukioq manna periarfissinneqarpat imaluunniit ilinniaqqinnissamut 

akuerineqarpat ?  

 

Akissut: 

Apeqqummut 5-imut akissut Inuussutissarsiornermut, Suliffeqarnermut Niuernermullu 

Naalakkersuisoqarfimmit aaneqarpoq. 

Inuusuttut siusinnerusukkut suliffissarsiortuusimasut qassit massakkut ilinniarnermik 

aallartitsisimanersut kisitsisaatigineqanngillat. Ukioq manna inuusuttut 15-it 18-inillu 

akornanni ukiullit inuusuttut ilinniarfiini aallartissimasut 475-iugallarput.  

  

Tamatuma saniatigut 2015-imi suliffissaaleqisunut immikkut suliniuteqartoqarpoq, 

nunalu tamakkerlugu Piareersarfiit aqqutigalugit inuusuttunut suliniuteqartoqarluni. 

Piginnaasanik qaffassaanissamut neqeroorutit aqqutigalugit inuusuttunut 

suliffeqanngitsunut suliniuteqartoqarpoq, tamatumanilu siunertarineqarluni inuusuttut 

tamakku inuttut atuakkatigullu piginnaasaat nukittorsarneqassasut, taamaalillutik 

nammineersinnaalerniassammata.  

 

Inuusuttut suliffeqanngitsut qaammatit qulit angullugit Piareersarfimmi sannavinni, 

suliffinnik misiliivinni aamma/imaluunniit atuagarsornerit aqqutigalugit 

qaffassarnissaminnut neqeroorfigineqartarput. Taamatuttaaq qaffassarnitik siunissami 

ilinniagaqalernissaminnut atorsinnaavaat.  

Takussutissiaq 2: Inuusuttut suliffeqanngitsut qaffassarnissaminnut tiguneqartut: 

Kommune 
Inuusuttut 

qassiuneri 

Qaasuitsup Kommunia 110 

Kommune Kujalleq 25 

Kommuneqarfik Sermersooq 118 

Qeqqata Kommunia 36 

Katillugit  289 

 

 

 

 

Inussiarnersumik inuulluaqqusillunga 

Med venlig hilsen 

 

 

 

Nivi Olsen 
Naalakkersuisoq 

 

 


